
Şigellozda instrumental
müayinə üsulları

Şigellozda əsas instrumental müayinə üsulu RRS – rektoromanoskopiyadır. Kəskin dizenteriya zamanı adətən yoğun bağırsağın distal şöbəsində kataral-hemorragik, eroziv xoralı, fibrinoz dəyişikliklər  qeyd edilir. Xroniki dizenteriyada selikli qişada atrofik dəyişikliklər aşkar edilir.	
Rektoromanoskopiya (rektoskopiya) —düz bağırsağın və siqmoid bağırsağın distal hissəsinin endoskopik müayinə metodu ilə müayinəsidir. Rektoromanoskopiya düz bağırsağın və siqmoid bağırsağın distal hissəsinin ən ümumi, dəqiq və etibarlı müayinə üsuludur. Çünki yalnız bu üsulla koloproktoloqlar anal dəlikdən başlayaraq bağırsağın 20 – 35 sm uzunluğundakı hissəsinin vəziyyəti haqda dəqiq məlumat ala bilirlər. Rektoromanoskopiya profilaktik müayinələr zamanı daha geniş istifadə olunur. Profilaktik məqsədlə düz bağırsağın xəstəliklərinin daha erkən müəyyən olunması üçün 40 yaşından sonra insanlara ildə 1 dəfə rektoromanoskopiya müayinəsindən keçmək məsləhət görülür.  Müayinə əksərən ağrılı keçir və ona görə də əksər xəstələrə anesteziya tətbiq olunur.
Əks göstərişlər
Rektoroskopiya üçün praktikada dəqiq əks göstərişdir. Lakin bəzi hallarda (bağırsağın profuz qanaxması, anadangəlmə və ya qazanılma daralmalarda, anal kanalın və qarın boşluğunun kəskin iltihabı xəstəliklərində, anal kanalın çatlarında) bu müayinə üsulu müəyyən vaxt üçün ertələnir (məsələn, konservativ müalicə kursunun sona çatmasına qədər gözlənilir) və ya ağrıkəsicilərin tətbiqi ilə müayinə yerinə yetirilir.
  
Ağırlaşmalar 
Rektoromanoskopiya prosesi təhlükəsizdir.
Əməliyyatın düzgün aparıldığı hallarda ağırlaşmalara ( bağırsağın perforasiyası və s. ) nadir hallarda rast gəlinir. Düz bağırsağın perforasiyası təcili əməliyyata göstərişdir.
 
Rektoromanoskopiyaya hazırlıq
Rektoromanoskopiyanın aparılması üçün əsas şərt yoğun bağırsaq möhtəviyyatının təizlənməsidir. Əməliyyata hazırlıq xəstə günorta diet yeməyi axşam isə yalnız çay içməlidir. Prosedur acqarına aparılır. Yoğun bağırsağın təmizlənməsi üçün imalə tətbiq olunur. 
Uşaqlarda rektoromanoskopiya
Uşaqlarda rektoromanoskopiyaya göstərişlərə həzm sisteminin distal hissələrinin müxtəlif intensivlikli və periodik qanaxması, bağırsağın zədələnmə simptomları, bağırsağın şişəbənzər törəmələri, hеmоrrоidаl düyünləri misal göstərmək olar. Rektoromanoskopiya bağırsağın qeyri-spesifik xoralı kolitləri, kəskin və xroniki proktosiqmoidit, yoğun bağırsağın distal hissəsinin anomaliyası və digər patologiyalarını differensasiya etməyə kömək edir. Əsas əks göstərişlər anal və perianal kanalın iltihabı və peritonitdir.
Proseduraya hazırlıq böyüklərdə olduğu kimidir. Müayinə olunacaq uşaqlar imalə olunur və proses acqarına tətbiq olunur. Ümumiyyətlə uşaqlarda bu müayinə yaşdan asılı olmayaraq böyüklərlə eyni cür aparılır. Azyaşlılara isə bu prosedur ümumi və ya peridural anesteziya tətbiq olunaraq həyata keçirilir. Əsas olaraq isə selikli qişanın rəngi, hamarlığı, parlaqlığı və digər xüsusiyyətlərinə fikir verilməlidir.

